
GOUVÈNÈ CUOMO ANONSE STATE POLICE AP ITILIZE REZO SOSYAL KÒM MWAYEN POU LOKALIZE AK 

ARETE MOUN LAPOLIS AP CHÈCHE 

 

Gouvènè Andrew M. Cuomo te anonse jodi a Lapolis Eta New York pral itilize rezo sosyal pou jwenn 

moun lapolis ap chèche toupatou nan eta a. State Police pral lanse “Warrant Wednesday” sou paj 

Facebook Divizyon an pou mande piblik la ede yo nan rechèch moun ki gen manda arestasyon dèyè yo. 

 

Apati jodi a, 5 fevriye, lapolis Eta New York pral aplike nouvo inisyativ sa toupatou nan eta a. Chak 

mèkredi, avi rechèh pral ajoute sou paj Facebook NYSP pou montre postè moun lapolis ap chèche ak 

manda darè oubyen manda konparisyon ki soti toupatou nan Eta New York. Avi rechèch yo te poste 

anvan sa sou paj Facebook State Polis la, ak èd piblik la, te pèmèt yo jwenn ak arete plizyè endividi. 

 

“Eta New York ap iitilize nouvo mwayen kreyatif sa pou mete plis sekirite nan lari nou yo,” te deklare 

Gouvènè Cuomo. Gwo aktivite ki genyen sou rezo sosyal yo ka ede State Police jwenn moun ki gen pou 

wè ak krim epi remèt yo bay lajistis. 

 

“State Police deja wè avantaj ki genyen nan agrandi itilizasyon rezo sosyal nou yo,” te deklare Sipè 

Entandan State Police la, Joseph D’Amico. “N ap agrandi pwogram pilòt nou te lanse lane pase a ki se 

yon reyisit nan jwenn ak arete yon pakèt endividi. Agrandi inisyativ sa nan tout eta a pral pèmèt nou 

pwofite avantaj rezo sosyal yo ki pèmèt nou rive konekte ak anpil moun tout kalte.”  

 

Chak mesaj  “Warrant Wednesday” ki poste pral gen ladann yon postè yon endividi lapolis ap chèche eki 

soti nan State Police Troops toupatou nan Eta a.  Chak postè pral gen yon foto, enfòmasyon sou sijè a, 

poukisa lapolis ap chèche l, epi nimewo pou yo rele estasyon State Police ki konsènen a. Li pra parèt 

kòm yon “albòm foto” sou paj Facebook State Police la. 

 

State Police bezwen èd piblik la nan inisyativ sa epi pou ede jwenn moun sa yo lapolis ap chèche a. Yo 

ankouraje piblik la gade epi pataje mesaj ki poste yo chak semen. 

Li enpòtan pou tout moun ki gen enfòmasyon sou kote endividi yo ye pa aji nan plas lapolis, men pou yo 

kontakte State Polis. 

Pou wè mesaj “Warrant Wednesday” ki poste yo, ou pa bezwen yon kont Facebook. Ou kapab wè mesaj 

ki poste a lè w ale sou paj Facebook La Polis Eta New York sou www.facebook.com/nyspolice. Si w deja 

gen yon kont, State Police envite w “like” paj Divizyon an. 

 

Mesaj pral pibliye tou sou paj Twitter lapolis Eta New York sou www.twitter.com/@nyspolice. 

